
Contigo Navarra-Zurekin Nafarroa talde parlamentarioko Daniel López Córdobak, Legebiltzarraren Erregelamenduan ezarritakoaren babesean, honako galdera hau aurkezten du, Unibertsitateko, Berrikuntzako eta Eraldaketa Digitaleko kontseilariak 2024ko maiatzaren 9ko Osoko Bilkuran ahoz erantzun dezan.
Adimen artifiziala eztabaida eragiten ari da, hala politikan nola gizartean. Horrek sortzen dituen arazo etikoei erreparatzen diegu batik bat, baina duen ahalmena ere baloratzen dugu. Erakunde publikoa garen aldetik, azken horri erreparatu behar diogu batez ere, are gehiago gure erkidegoan, non adimen artifizialean espezializatutako ikerketa-zentro bat baitaukagu, adimen artifizialaren ikerketa aplikatura bideratuta dagoena: NAIR Center.
Halatan, teknologia berrien potentzialtasuna esploratu beharra daukagu, bai eta gobernuak herritarrei eskaintzen ahal dizkien zerbitzuetan duten inpaktua ere, bai zerbitzu publikoak hobetzeko eta horien garapen teknologikorako edo enpresei laguntzeko, bai dauden arazoei konponbide bat bilatzeko eta neurriak ezartzeko, eta horretarako ezinbestekoa da zentro horrek Nafarroako Gobernuko departamentu guztiekin eskutik lan egin dezan.
 Unibertsitateko, Berrikuntzako eta Eraldaketa Digitaleko Departamentuak ba al du asmorik Nafarroako Gobernuko gainontzeko departamentuekin zeharkako proiektuak egiteko NAIR Center-en bidez, zerbitzu publikoak hobetzeko eta horiek kudeatzeko?
Iruñean, 2024ko maiatzaren 2an
Foru parlamentaria: Daniel López Córdoba
